
Nafarroako Parlamentuko Mahaiak, 2020ko apirilaren 8an eginiko bilkuran, Eledunen 
Batzarrari entzun ondoren, honako erabaki hau hartu zuen, besteak beste: 

Nafarroako Parlamentuko Mahaiak, 2020ko martxoaren 27an eginiko bileran, Eledunen 
Batzarrari entzun ondoren, erabakia hartu zuen, zeinaren bidez luzatu egiten baitziren 
COVID-19 koronabirusari aurre egiteko kontingentzia-planeko ohiz kanpoko euste-neurriak, 
2020ko martxoaren 30etik apirilaren 13ra, biak barne, eta halaber aurreikusi zuen neurri 
horiek luzatzen ahalko zirela, Mahaiak eta Eledunen Batzarrak aurretiazko erabakia hartuta. 
19)  

Litekeena denez Diputatuen Kongresuak apirilaren 9an, ostegunarekin, eginen duen 
bilkuran luzapena erabakitzea martxoaren 14ko 463/2020 Errege Dekretuari dagokionez, 
zeinaren bidez alarma-egoera deklaratzen baita COVID-19ak eragindako osasun-krisia 
kudeatzeko, eta beharrezkoa izanik egoera horri egokitu gakizkion, ERABAKI DA: 

1. º COVID-19ari aurre egiteko kontingentzia-planaren babesean 2020ko martxoaren 
27ko bilkuran hartutako ohiz kanpoko euste-neurrietako lehen hiru neurriak aldatzeko 
erabakia hartzea. Hona: 

 
“1. Jarduera parlamentarioa murriztea. 

 
Jarduera parlamentarioa murriztu egiten da 2020ko apirilaren 13tik 26ra bitartean, biak 

barne, eta murriztapen hori luzatzen ahalko da, baldin eta aurrez Mahaiak eta Eledunen 
Batzarrak erabaki hori hartzen badute. 

Hala eta guztiz ere, epe horretan zilegi izanen da Mahaiak eta Eledunen Batzarrak 
beharrezkotzat jotzen diren bilkurak egin ditzaten; bilera horiek bideokonferentziaz eginen 
dira. 

Lehendakariak, Mahaiak eta Eledunen Batzarrak zilegi izanen dute aintzat hartzea 
beste organo parlamentario batzuen bilkura zehatzetarako deialdia egitea, baldin eta 
beharrezkotzat jotzen badira egungo egoerarengatik; kasu horretan, segurtasuna bermatu 
eginen da bilera horietan, egokitzat jotzen diren bideak erabiliz. 

Aurrekoa aplikatuz, Foru Araubideko Batzordea astero bilduko da, goian adierazitako 
segurtasun-bermeak ezarrita, Covid-19 koronabirusaren krisiari erantzutearren Gobernua 
hartzen ari den neurrien jarraipena egiteko. Bilkura horretan, Nafarroako Foru Komunitateko 
lehendakaria eta egokitzat jotzen dituen gobernuko kideak agertuko dira, eta Legebiltzarreko 
talde parlamentarioetako eta foru parlamentarien elkartetako ordezkari batek parte hartuko 
du, zeinak haien izenean jardunen baitu. Nolanahi ere, agerraldiak osoko bilkuren aretoan 
eginen dira. 

Bilkura horietan, talde parlamentarioen eta foru parlamentarien elkartearen informazio- 
eta dokumentazio-eskaerei erantzunen zaie. Eskaera horiek Mahaiaren eta Eledunen 
Batzarraren bidez bideratuko dira aldez aurretik; izan ere, aipatutakoak batzordea bildu baino 
berrogeita zortzi ordu lehenago bilduko dira. 

 
2. Izapideak eta epeak etetea. 

 
Foru parlamentariek ekimenak erregistratzen ahalko dituzte ezarritako bide 

telematikoen bidez. Hala ere, luzatu egiten da Mahaiak eta Eledunen Batzarrak 2020ko 
martxoaren 16an adostutako gai parlamentario guztien izapideen etendura, baita haien 
epeak ere.  



 
 
 
 
 
 

 Etete hori COVID-19ko krisiak sortutako ezohiko egoera honi amaiera ematen zaionean 
amaituko da. 

Administrazio-epeei dagokienez, etenda geratzen dira, martxoaren 14ko 463/2020 
Errege Dekretuak hirugarren xedapen gehigarrian ezartzen duenaren arabera, (Errege 
Dekretuak alarma-egoera deklaratzen du, COVID-19k eragindako osasun-krisiaren egoera 
kudeatzeko). 

 
3. Eraikinerako sarbidea mugatzea. 

 
Arau orokor gisa, Nafarroako Parlamentuaren eraikinak itxita jarraituko du, bai eta 

bertako zerbitzu guztiek ere; izan ere, itxialdiak 2020ko martxoaren 16ko 15:00etan hasi zen, 
eta 2020ko apirilaren 26ra arte (azken hori barne) iraunen du. Itxialdia luzatzen ahalko da, 
baldin eta aurrez Mahaiak eta Eledunen Batzarrak erabaki hori hartzen badute. 

Dena den, beharrezkoak jotzen diren pertsonen presentzia fisikoa baimenduko da, 
ezinbestekoak diren eta nahitaez presentzialki egin beharrekoak diren zereginak egin 
ditzaten. Orobat baimenduta dago garbiketa-langileak eta mantentze-lanak egiten dituzten 
enpresetakoak sar daitezen, horien zereginak egitea ezinbestekoa bada instalazioen 
funtzionamendu egokirako edo suertatzen diren larrialdiei erantzuteko. 

Nolanahi ere, egonaldia mugatuta egonen da beharrezkoak diren eginkizunak 
betetzeko ezinbestekoa den denborara, eta egonaldia betiere eginen da segurtasun-
bermearekin, kutsadura-arriskua ekiditeko beharrezkoak diren bitartekoak ezarrita. 

Hori guztia ulertzen da ezertan galarazi gabe Foruzaingoak eraikina zaintzeko egiten 
duen lana.” 

2. º Neurri hauek sinatzen diren unean hartuko dute indarra. 

3. º Erabaki hau hurrengoei jakinaraztea: foru parlamentariei, Legebiltzarreko langileei, 
Foruzaingoari eta Nafarroako Gobernuari. 

4. º Erabaki hau Nafarroako Parlamentuko Aldizkari Ofizialean argitaratuko da. 

Foru parlamentariak, Legebiltzarreko langileak eta Nafarroako Parlamentuko 
Foruzaingoa.-  


